Perfakt organisiert o

Lustspiel in drei Akten

von Armin Vollenweider

Personen (ca. Einséatze) 4H/5D ca. 90 Min.
Max Bar (59) Posthalter

Ruth (48) seine Frau

Regula (45) ihre Tochter

Fredi Stein (60) Baumeister

Jurg Schleicher (68) Spekulant

Gabriela Giger (46) Architektur-Studentin

Felix Fassler (66) Wirt

Marianne (55) seine Frau

Rita Zuger (56) Serviertochter

Zeit: Gegenwart

Ort der Handlung : 1. und 2. Akt: Gartenwirtschaft

3. Akt: Dorfplatz

Das Recht zur Auffiihrung:

Es sind mindestens 10 neue Texthefte vom Verlag kauflich zu erwerben.
Das Ausleihen oder Abschreiben der Pflichtexemplare ist untersagt und
wird notigenfalls gerichtlich geahndet. (Gesetz betreffend Urheberrecht)

Bezahlung einer Auffiilhrungsgebthr fur jede Auffihrung zugunsten des
Autors an den Theaterverlag Breuninger in Aarau. Die Auffihrungsrechte
sind vor den Proben beim Verlag einzuholen.

Vereine, die diese Bestimmungen zu umgehen versuchen, haben die
doppelten Auffihrungsgebihren zu bezahlen.

Verfasser und Verlag



Der Verlag ist gerne bereit, die Texthefte (Regie, etc.)auf Format A-4 zu
vergréssern. Geben Sie bitte bei der Bestellung die Anzahl A-4-Hefte an.

Buhnenbild:

Der 1. und 2. Akt spielt in der Gartenwirtschaft des Rest. Linde. Der 3. Akt
auf dem Dorfplatz, mit einem Dorfbrunnen, einem Laden und einer
Backerei.

Es ist jedoch problemlos méglich nur mit einem Bihnenbild zu arbeiten.
Dann ware das Rest. am Dorfplatz, auf der anderen Seite der Dorfladen
und die Post ware im Hintergrund. Sie musste nicht unbedingt sichtbar sein.
Wichtig ist im 3. Akt ein Dorfbrunnen, wenn moglich mit fliessendem
Wasser.

Inhaltsangabe:

Max Bar ist der etwas neugierige Posthalter im verschlafenen Hauptort.
Pl6tzlich wird ein Traum Wirklichkeit. Ein Stiick Land, das ihm gehort, wird
als Bauland eingezont. Die Friuhpension winkt. Seine Tochter traumt vom
sussen Leben ohne arbeiten zu missen und freut sich ebenfalls auf die
Millionen. Aber es gibt auch noch andere, die sich von diesem Kuchen ein
Stuck (oder gar alles?)abschneiden mochten.

Der etwas glucklose Wirt Felix wird ungewollt durch seine scheidungswillige
Frau fur diese Zwecke missbraucht. Alles ist perfekt organisiert, der Kuchen
scheinbar verteilt.

Aber da ist ja auch noch die Serviertochter Rita, die nicht auf den Mund
gefallen ist... Tja, Geld macht glucklich, aber erst wenn man es hat!



1. AKT

1. Szene:

(In der Gartenwirtschaft des Rest. Linde.
Max Bar sitzt am Tisch, trinkt Kaffee. Rita komms @em Rest. und raumt einen
Tisch ab.)

Rita:

Max:

Rita:

Max:

Felix:

Max:

Felix:

Max:
Felix:

Max:

Felix:

So Max, isch scho en Brief fur d Gmeind cho wagem Zoneplan?

Nei, bis jetzt nod. Aber ich bin wie uf Nadle. (setzt sich auf ein Na-
delkissen)Aua! Heimatland, wohar chund dann das Gufechussi?

Mach doch d Augen uf, han dank na muesse es Tischtuech flicke.
Die Bouzoone git na vill z Rede, bis mer antlich weis wo si sett
duregaa.

Eis isch sicher, vo mim Land wiirt sicher 6ppis iizonet. Meinsch ich
well bis i 65i bin im Bluro hocke, Poscht sortiere und vertrage, und de
erscht na all vierza Tag vomene Hund bisse wérde.

(steht auf der Treppe und hort diesen Sddefir bisch au immer tip-top
usgschlafe, chasch wéared de Arbetsziit Ziitiglase, und weisch erscht
na wer e Grichtsurkund tberchund!

E, sali Felix, wage Dim blode Gschwaétz bini im Fall n6d da ine cho.
Aber i eim Punkt gib der racht, (greift in die Tasche)da hesch na e
Grichtsurkund.

(nervos) Was, zeig here, wott mini Frau acht scheide! (6ffnet hastig
die Urkunde und liestOu, das wiirt tadr!

(neugierig) Warum, hed si en Staraawalt gna?
Nei, d Schmier hed mi verwitscht mit 100 Innerorts!

Oo, Du immer mit dine ttre Chlapf, jetz isch der d Frau scho dure-
brannt will all diis Geld i die Schiiss-Auto inegheit hesch.

Lug Max, eso sind d Fraue. Zersch hesches will en tire Chlapf
hesch, und nachher lauffed s der defo will e kei Galt me hesch fir id
Ferie! Du hesch es guet, bi Dir wiirt jetzt de Oppis lizonet. Hesch
eigentlich au Schwein gha, dass Din Brieder nid hed welle i de
Schwiiz puure und usgwanderet isch uf Kanada. De Zoneplan macht
di grad echli riich.

Max: Zersch mind s en au na bewillige. Aber eis versprich der, wenn i s
Land guet cha verchauffe, zaali dini Buess!

Felix; Ich wissti amel scho eine wo s wirdi chauffe.
Max: Wer?

Felix: He, dank de Jurg Schlicher. Weisch, das isch doch de Grund-
stickmakler wo immer Inserat im Aazeiger hed.

Max: Nei, amene Spekulant verchauff i nut! Die wand ja nur de grossi
Gwuinn mache und ich zaale de e huffe Stlure.

2. Szene:

(Fredi Stein betritt das Restaurant.)
Fredi: Sali mitenand. So t6fi anesitze?
Max: (zu Fredi) Chumm nur Fredi! (zu sich) Ich muess sowiso grad gaa.

Fredi: Felix, bring em Max und mir na en Halbe. De Zoneplan muemer
doch fiire! 9 1/2 Hektare Bouland, devo ghored 6ppe 4 nur dir! Max,
mir warded riich!

(Felix geht ins Restaurant)
Max: Warum mir? Es isch na nit definitiv, und du hesch ja e kei Land!

Fredi: Aber es Bougschéaft. Wo Boue wiirt brucht s Bougschéafter wie mis.
Effiziant, diunamisch und erfolgriich! (zum Restaurant) Chunt de
Halbliter!

Max: Die dri Schlagworter hesch aber guet usgwalt! Effiziant will de
Roobou bis Huebers Huus i weniger als eim Monet gmacht gha
hesch, dinamisch isch s Fundamént dann ja au gsii, und erfolgrich
will mitere Zaalig vo 10'000 Stutz anen Geoloog vo Ziri vor Gricht au
na durebracht hesch, das Huus seig nur abgsoffe wil es Erdbebe
irgendwo z Hinderindie sab Bort bewegt heig. Bravo!

Fredi: (drohend) Du schnifflisch echli vill i de Poscht ume!

Max: (steht auf) Tja, jede hed halt gwussni Vorteil!l So, ich muess gaa.
(macht nochmals einen Schritt zurick) tbrigens Fredi, s Packli mit de
Video-Kassette vo de Firma "MEGA-EROTIC" isch de geschter
Poschtlagernd cho! (ab)

Fredi: (witend) Mach das furtchunsch, Schniffler!!

3. Szene:

Rita: (kommt mit Tablett aus dem Restla sali Fredi. Bisch ganz elei. De
Felix hed doch gseid ich miess en Halbe und zwei Gleser bringe.

Fredi: Hol Rita, ich ha tankt du naamisch es Glas mit mir.

Rita: Nei, wadredem Schaffe trinki nit. Das weisch doch ganz genau. Es
langet scho, dass de Felix zwisched durre scho am frlenen Aabig
vollen isch.

Fredi: Ja, bi dere Suufferei all Tag wér ich als Frau au uszoge. Ich ha
ghort sage er seig amigs au na gwalttatig worde.

Rita: (emport, schlagt ihm mit dem Tablett auf den Koffas stimmt also
nodn!!

Fredi: Au! Hesch es Stuck Wand dusse!

Rita: Ich schaffe jetzt scho zwei Jaar da i de Linde. Solang isch er mit
sinere Frau immer guet gsii, vill zguet! Er hed genau gwusst, dassi
immer anderi Manne gha hed.

Fredi: Waas? (springt auf) D Mariann anderi Manne!

Rita: Tue ndd eso schiinheilig. Am letschte Maskeball im Réssli hesch du
si amel abgschleppt! Oder hAnder vom morge am zwei bis am vieri bi
dir dehei "Eili mit Weili" gspillt?

Fredi: (zu sich selbst)Mit de Eili scho, aber oni Weili. (zu Rita) So, ich sett
gaa, mues na uf d Boustell. Was choscht de Halbliter?

Rita: 18 Franke. Ich nime de im Fall e kei "WIR-Schegg!"
Fredi: Ja ja, stimmt grad eso. Tschau Rita (ab)

Rita: Tanke Fredi! (lacht vor sich hin)Haha, schon verwitscht! S Trinkgalt
han i nammli au scho iigrachnet gha.

4. Szene:

(Rita raumt den Tisch ab)

Felix: (kommt aus dem RestGhasch de aagfangnig Halbliter grad i Chuchi
stelle. Ich tue demit s Gschnatzlete ablésche.

Rita: (nimmt den Wein)Schon war s, oder hesch s Gschnatzlete im Gur-geli
hine?! (ab ins Rest.)

Felix: (schaut ihr nach)Ja, si hed scho racht, schén wér s. Aber irgendwie
muemer sini Problem au vergasse! Aso, wann mini Frau wott scheide,
chan i de Spunte vergasse und go stdmpfle, obwool mi das Beeri nid
wirdi Roie.

Ruth: (kommt von hinten)Sali Felix, hesch zuefelligerwiis min Maa gsee?

De Kontrollor vo de Chreisposchtdirakzion chund uf di elfi. Hoffentlich
heder s ndd vergasse.

Felix: NA& nei, er hed grad geschter na gseid er seig sicher dass alles i de
Ornig seig.

Ruth: Ja, de nim ich grad au emal en Kafi. (setz sich)
Felix: (geht zur Tur und ruft)Rita, bring na zwee Kafi-Gram.
Ruth: ...und en Nussgipfel.

Felix: So Ruth, jetzt wirsch de "d Foorstleydy” vo Hauptort. (setzt sich zu
ihr) Wie fldlsch di eso als zuekunftigi Million&rin?

Ruth: Es isch na nit definitiv und Land isch au na kei verchauft. Mer
lueged jetzt wie s wiiter gaat. Und du, meinsch d Mariann cham
namal zrugg? (neugierig) Oder wander scheide?

Felix: Scheide! Das wird mer grad na faale. Ich war ja grad Bankrott!
Tschau Sportwage, tschau Resterant !

Rita: (kommt aus dem Haus, serviert Kaffee und den Nofs$giSo, da war s
Kafeli.

Felix: Wenn d Mariann wider wurdi zrugg cho, wirdi si wool oder tbel
wider naa.

Rita: (wutend) De warsch ja schén bléd! Dere und irene Geie wiirdi de néd
immer de Drack mache!

Felix: Haa, tue jetz n6d eso, si isch ja nanig da.

5. Szene:

Marianne: (kommt von hinten, mit Kofferrali mitenand.

Ruth: (will in den Nussgipfel beissen und verschluckt,diistet)

Felix: (springt auf, schaut unglaubig)
Rita: (lasst Tablett fallen)Oo Schreck, d Scheffin!!
Felix: Mariann, was machsch dann du da!

Ruth: (steht auf) Hoi Mariann, ich mues leider grad gaa. (zu Rita) De Max
zaalt de de Kafi bim nachschte Mal. (geht schnell)

Rita: Ich gang i Chuchi! S alte Pommfritt-Ol hed de besser Gschmack.
Marianne: (nett) Sali Felix, was isch au los, mach s Mul nur wider zue.
Felix: Chunsch go séage welisch scheide?

Marianne: Aber nei Felix, ich chume wider hei, zu dir, mim Maa. (Mit-
leidvoll) Oder wottsch mi nUmme gsee?

Felix: Ja aso, &a nei, ja aber aa, woher chund jetzt uf einisch de Sin-
neswandel? Ich ha mi eigentlich scho druf iigrichtet eleige z bliibe. D
Rita und du chémed ja au ndd eso guet us.

Marianne: Chumm mir wand s doch namal mitenand probiere. Gib der en
Ruck und sag ja!

Felix: (Uberlegt) Under einere Bedingig. Du schlafsch vorerscht i de
Basechammer &4, imene Geschtezimmer, und wann alles wider guet
wird, ziemer wider ganz zame.

Marianne: (umarmtihn)Danke Felix, ich versprich der es wird wider guet.

Felix: (stdsst sie sanft wegJa mer hoffed s. (zu sich selbst)Scheide war-
mer ja scho lieber, aber ich vermages eifach nod!

Marianne: (geht zur Treppe und ruft forsch ins HauRjta, usecho, sofort go
Gofferen inetrage. Ab hatt pfiifft wider es rauers Luftli !

Rita: (kommt auf die Treppe)Du chasch dini B6dggegwandli amel salber
inetrdge, hesches bi Nacht und Nabel au sélber usebracht!

Marianne: (packt witend die Koffer)Die Aagschtellte warded au immer
fracher! (ins Haus)

Rita: Felix, bisch goppel nimme ganz bi Troscht. Hettisch nur na miesse
d Scheidig iigd&, dann warsch die Gans los gsii. Jetzt bisch wider
gliich wiit. Wenn die wider meint si miiess mi schigganiere, de bin ich
ruck-zuck die noi Serwiertochter vom Rdssli-Miggel, dee bicklet scho
lang amer ume.

Felix:

Rita:

Felix:

Gabi:

Felix:

Gabi:

Felix:

Gabi:

Felix:

Gabi:

Felix:

Gabi:

Wenn ich scheide bin i sofort Bankrott. Du weisch au, dass mer ekei
anderi Waal bliben isch. Chumm Rita, wart na mit defoolauffe, vilicht
git s susch na e L&sig.

Also guet, dir zlieb. Aber heb mer die Giftschlange vom Hals, susch
wachsli de Zoo! (ab ins Haus)

(setzt sich) Wann das nur guet usechund, das isch jetzt wirklich s
Tumschte gsii, dass die wider retur cho isch.

6. Szene:

(kommt mit Koffer vom Dorf{zriezi.

(steht auf) Griezi, named si nur Platz, ich rueffe grad am Frolein.
Rita!

Nei-nei, ich wett eigentlich gar nit trinke. Min Namen isch Giger. Ich
bin dahere cho will i es Zimmer sueche. De Pdschtler hed gseid, ich
sell mi da i de Linde bimene gwuissne "Felix" mélde. Wissed si
zuefelligerwiis woner isch?

Ja, das bin ich. Es Zimmer sueched si. Fur wie lang?

So fir dppe zwee Monet. Wissed si, ich studieren Architektur und
wetti mini Semeschteraarbet da vom Dorfcharn mache.

Was sell dann a dam Dorfchéarn psunders sii?

Dass er na eso unbertert isch... i de letschte 60 Jaar sind nur grad
dri Huser i dam Dorf bout worde. Da gseet s immer na eso us wie do
wo de Graf Zeppelin im 38i mit sim Luftschiff driber gflogen isch!

Vomene Luftschiff hani na nie 6ppis ghort i dam Dorf, hochschtens
vo Luftschlésser. Aber jetzt zrugg zum Zimmer. Ich han scho na 6ppis
frei, aber mit Fruestlck setti ca. 600 Franke ha im Monet. Aber
chémed sii, mir gbnd s emal go aluege.

Garn, isch zwar scho chli vill fur e Studantin.

(Beide gehen ins Haus)



7. Szene:

(Jurg Schleicher betritt die Wirtschaft und seizhsan einen Tisch, beginnt seine
mitgebrachte Zeitung zu lesen.)

Jurg: "Zonenplan in Hauptort praktisch definitiv". Es isch wirklich na ganz
schon i dam Dorf. De Fredi hed racht gha. En uusgezeichneti
Woonlag. Rueig, n6och bi de Stadt, eifach nachli verschlafe. Wenn de
Fredi racht hed, traged mer grad echli Oppis zunere chline
Bevolkerigsexplosion bii.

Rita: (kommt) Griezi, was hetted si garn?
Jurg: Grlezi, es Mineral bitte.

Rita: Ha nur Henniez ! (ab ins Rest.)

8. Szene:

(Gabi und Felix kommen aus dem Haus)

Gabi: Also guet, fur 550.- nim is, danke Herr Fassler dass si nhachli mit em
Priis abe sind.

Felix: Nt "Herr Fassler”, ich bin de Felix, jetzt womer praktisch zame
wooned.

Gabi: Alles Klar, ich bin d Gabi.
Felix: (zu Jurg) Gruezi, isch s Frdilein scho go frage?
Jurg: Ja danke, seer frandlich.

(Felix streicht auf Tafel "Zimmer frei", und schreitbesetzt." Regula kommt vom
Dorf ins Rest. und sieht Gabi)

Regula: Gabi, was machsch dann du da? Hesch di verloffe?

Gabi: Ja sali Regula. S gliche chonnt i dich frage. Wonsch du im andere
Zimmer wo grad frisch bsetzt isch?

Regula: Nei, ich chume vo da, weisch min Vatter isch da Poschthalter.
Aber los verzell, wie gaat s, mer hand enand nach de Matur au nie
mee gsee.

Gabi: Ich bin grad a de Diplomaarbet. Havy-stressig.

Regula: Glaubi, gurkt mi au scho aa. Gaasch immer na mit em Peter ?

Gabi: Chumm ich verzell der s, chasch mer i dere Ziit grad echli s Dorf
zeige. (gehen Richtung Dorf)

Felix: (setzt sich zu Jurg an den Tisctgntschuldiged si, sind sii néd de
Grundstuckmakler, de Jirg Schlicher.

Jurg: Jawoll, daa bini. Wohar kdnned si mich?

Felix: Ich han de Vortrag Uber "Landerwerb" vo ine ghtrt a de letschte
Huuseigetimmerversammlig. Sind si 6ppe scho Gschatftlich da?

Jurg:  (scheinheilig, stellt sich unwissend)sschaftlich (?), wand si ires
Wiirtshuus verchauffe?

Felix: Ja wiuissed si dann ndd, dass da im Dorf zimmlich vill Land iizonet
wird.

Jurg: Scho, aber ich han zur Ziit scho gnueg Ligeschaften am Hals. Me
muess eben au wider emal 6ppis verchauffe. Zur Ziit sind d Priisen
ebe zimlich dunde. Es wird waansinnig schwirig werde i dam Dorf
Land z verchauffe. D Infrastruktur isch ganz schlacht.

9. Szene:

(Rita kommt mit dem Mineral aus dem Haus)

Rita: Entschuldiged si villmal dass es eso lang ggangen isch, aber ich
muess eben au na salber choche. De Wiirt hocket lieber echli i de
Gartewiirtschaft und sin wandelnde Farbchibel hed s Schaffe au ndd
erfunde.

Marianne: (von der Treppe aus)Chunsch sofort is Resterant ine goge de
Boden uufnda. Das isch schliesslich es Gaschthuus und e kein
Saustall!!

Rita: (geht auf sie zuHeb du dini R60re zue oder ich steck der eini vo dine
500 Parfumflasche in Hals! (ab ins Haus)

Marianne: Felix, hesch das ghort!! Die wott mi ermorde!!

Felix: (steht auf) Jaja, Uchrut vergaad ndd, susch hettisch di mit dine
Parfumflasche scho lang z tod gsprutzt! (geht ins Haus)

10. Szene:

Jurg: Sali Mariann, lauft alles nach Plan, heder di wider gnaa?

Marianne: Aber sicher, de Felix hani scho im Griff! Es wird alles lauffe wie
gwunscht. (Beide lachen)

Jurg: Guet Mariann, da wird de Fredi aber au Froid ha. (reibt die Hande)
Ruth: (kommt von hinten)Griiezi mitenand. (setzt sich an einen anderen Tisch)
Marianne: Sali Ruth, was wettisch trinke, en halbe Wiisse oder es Gupli?

Ruth:  Nei danke, ich wett eigentlich nur na en Kafi trinke und en
Nussgipfel &sse. Ich bin ja huttemorge nimme dezue cho.

Marianne: Ich offeriere dir natlrlich de Nussgipfel und de Kafi. Es isch
aber au uverschamt gsii wie sich d Rita benaa hed. (beim Vorbeigehen
zu Jurg) Das isch d Frau vom Landbsitzer!!

Jurg: (zu Ruth) Entschuldiged si, défi zu ine anesitze? (sitzt bevor Ruth
antworten kann)

Ruth: (Uberrascht) War sind sii ?
Jurg: Schliicher isch min Name, Jurg Schliicher

Ruth: (zu sich selbst)So chunsch mer au vor! (zu Jurg) Froit mi, ich bin d
Frau Poschthalter, d Ruth vom Bar.

Rita: Griezi, isch de Nussgipfel fur dich Ruth?

Ruth: Ja danke. (will in den Nussgipfel beissen, Jiurg halt ihr jedaden Arm
zurtck)

Jurg: Warted si!l! Mer chonnted doch es Glas Wii nda und dann passt en
Nussgipfel néd eso dezue. Bringed si en Halbe und named si die
Sahara-Kurve wider mit, bevor das arme Gschopf e Staubvergiftig
uberchund.

Rita: (beim hinausgehenl.ieber eso trochen als eso gschliichig wie d&a!

11. Szene:

(Regula und Gabi kommen von hinten)

Gabi: Ja, e Waltreis wetti au scho lang mache, aber zeersch muesi s
Studium fertig mache und denn setti na echli Gald verdiene. S hed
ebe ndd jede Vatter Bouland!

Regula: Also wéann ich min Abschluss als Biologin han hebt mi nit me
diheime. Wanni ndéd chan go Reise wotti wenigschtens is Ussland go
schaffe. (sieht Ruth)E sali Mueter, was machsch dann Du da?

Ruth: Sali Regula, guet dass chunsch, chasch dam Herr grad echli
Gsellschaft leischte. (steht auf) DOf ich vorstelle: Mini Tochter d
Regula und daas isch...

Gabi: Gabriela Giger, Architektin und Koleegin vo de Regula.

Jurg:  (steht auf) Min Namen isch Schliicher, Jirg Schliicher. Ich bin
Grundstickmakler.

Ruth: Ja dann wott ich nimme lenger stére. Si warded sich sicher mit
dane zwei Froilein guet verstaa, ade mitenand. (weg)

(Rita kommt mit dem Wein)
Jurg: Dorf ich dane Dame grad es Glesli Wiissen aablite!
Gabi: Was meinsch Regula?

Regula: Na ja, eso en chline Apero isch immer guet und lad eim echli vo
bessere Ziite tréime! Ferie, easy Life und so.

Jurg: (zu Rita, freudig)Froéilein, bringed si na es Glas, de Schliicher hed sin
guete Tag!

Rita: (afft ihn beim Hinausgehen nachpe Schliicher hed hitt sin guete
Tag... (forsch) Ich glaub de Schliicher isch e cheibe Plag !

Jurg: Was fuert die zwee psunders hibsche Dame da i das zimlich
normale Reschterant? Sinder Oppe da will 6i das trischte Dorflabe
verleidet isch oder will er emal wand anderi Lidt, zum Biispiil mich,
kanne leere.

Rita: (kommt mit dem Glasfhonnt ich grad iizie? (schenkt allen ein)
Jurg: Aber sicher, was choschtet s? (halt ihr 100.- hin)

Rita: (betrachtet die Note genau, steckt sie ein und zagt verdutztediirg:)
Danke villmal, ich bringe dann die andere f6if Halbliter bi Glageheit!
(schnell ab ins Haus)

Regula: Jetzt sind sii glaub grad echli Gald losworde!

Regula: Ich wird halt s ndchschtmal en Schampis bstelle, dad macht
Reiseluschtig. Zum Wool mitenand!

(Alle drei stossen an und "duzen" sich)

Gabi: Weisch Jirg, es isch kein Zuefall dass mir da sind, ich wone da i
dam Reschterant. Ich studieren Architektur und wett vo dam Dorf mini
Semeschteraarbet mache.

Regula: Und ich bin vo dam Dorf und min Vatter isch bald de riichschti
Maa vo da, wann antlich da Zoneplan bewilliget wird. Wanner dann
da Blatz Land verchauft hed, zaalter mir hoffentlich e Waltreis. (lehnt
sich zurtick) Entlich emal eis Jaar lang nur trampe und echli sii!!

Jurg: Meinsch, verchauft er acht s Land oder bliibt er druffe hocke? Also
wann ich iin war wirdi mit dam Blatz sofort abfaare, bevor s gar nut
me Wart isch.

Gabi: Verschtaasch dann du Oppis vo Landpriise? Ich han s Gflll, d Laag
da wér gar nod schlacht. Mer chonnti da anere Super-Woonlag
wunderbar Huser is Gland iifiege. | d Stadt isches &mel ndd wiit zum
go schaffe, und de dorflichi Charakter wirdi au bliibe.

Jurg: Ich bin Grundstickmakler und han mit Grundstiick scho X-Millione
umgsetzt und verdient. Es git sicher na lukratiiveri Ort weder das.
Aber es hed halt jede siin eigete Gschmack. Ich jedoch weiss was de
Mart verlangt.

Gabi: Scho muglich. (steht auf) So ich gang na schnall i mis Zimmer. Ich
gsee 0Oi spoter de scho na. (geht ins Haus)

Regula: X-Millione verdient... (greift Jurg an die Arme)...und doch eso
starchi Arm.

Jurg: (irritiert) A4, ja...

Regula: (liebevoll) Jirg, dorf ich dich 6ppis frage, weisch, 6ppis intims?
Jurg: Ja also aa... wennt wottsch denn &aa... ja da fragsch halt.

Regula: Weisch ich... hesch du e Frindin??

Jurg:  (wie aus der Pistole geschossemei han i n6d, was machsch hiutt
Aabig!!1???

Regula: Ich gang goge Znacht &sse... am liebschte mit dir.

Jurg: Super, also traffe mer 6is am achti! Am beschte...

Regula: ...bim Dorfbrunne! Danke fir die spontani liladig.
(Beide stehen auf)
Jurg: (elegant) Bis hitt Aabig, tschutttss ! (ab nach hinten)

Regula: Super, wann ich daa eso wiit bringe, dass er am Vatter s Land
abchauft, hed min Alte eso vill Gald dass ich i mine Semeschterfeerie
nimme muess go schaffe und er mir locker na chan e Waltreis
finanziere. Wie chan er au nei sége, wenn er glaubt er verchauffi s
Land im zuekinftige Schwigersoon! (lacht schelmisch) Perfakt
organisiert!

12. Szene:

Max: (kommt ins Rest.)Sali Regula, was machsch dann du da elei i de
Linde?

Regula: (erschrickt) Hoi Vatter, ich... 8a... ich han nur mini Frindin d Gabi
heipracht. Weisch si wont jetzt da bim Felix imene Zimmer.

Max: Jaso, aber chonntisch i dine Feerie au echli uf de Poscht halffe als
nur umelungere.

Regula: Die paar Brief und Charte magsch au na salber lase !
Max: So, wird néd frach und gang de Mueter go héalffe choche.

Regula: Isch doch nur es chliises Gspassli gsii, ich hilfe dir nattrli gern uf
de Poscht hitt Zmittag. Du hesches ja wirkli immer strang.

Max: Guet! (Regula geht)Hed si acht antlich begriffe wohar s Gald chund.
Felix: (kommt aus dem HaudYlax, isch Kontrolle scho dure?

Max: Natdrlich, alles i beschter Ornig. Nur ein Punkt hed de Kontrolleur
aakriidet: Ich muesi unbedingt mee Packli und Briefe kontrolliere. Es
gabi eifach immer mee kriminelli Handlige womer als Beamte
verpflichtet seig, d Polizei z understitze.

Felix: Bisch sicher das er daas au uf d Hauptort bezoge hed. Das Kaff isch
bi de Maffia sicher n6éd uf de Landcharte. Bis jetz hani na nie en
Schutzgalderpréasserbrief oder &andlichs Gbercho.

Max: Jaja, du nod. Schliesslich hasch ja au kei Pizzeria!! Du Felix, d Ruth
hed gseid d Mariann seig wider da. Hesch Dir das guet Uberleid?
Schliesslich hed si dich schon versecklet. Aso, wann ich si s
nachschtmal gsee, sagere dann na mini Meinig. Eso gaad mer also
mit mim beschte Frind néd um. Du bisch doch ekeis Jo-Jo womer
chan am Seil abelaa und wann s eim passt wider zrugghole! Weer di
Felix, weer di! Ich sdgere mini Meinig scho na. Dére zieni dann
Packschnuer scho na aa!

13. Szene:

Marianne: (kommt aus dem Haud)ug da de Max. Sali, wie gaat s

Max: (unwohl) Sali Mariann. Ich... d&... ich wett der sage... 8a... schon
dass wider da bisch!!

Marianne: Ja, ich bin au froo. De Felix und ich verstdond enand wider
besser. Ich wirdi gern emal dich und d Ruth zum Znacht iilade. Mir
hand s ja friener immer luschtig gha mitenand. Weisch na womer
einisch als Giraffe verkleidet is ROssli a Fasnacht sind und du mit dim
lange Dachlatte-Hals de Chronltichter zamegschlage hesch.

Max: Sag nit, de Réssli-Miggel hed i sim Brief a mini Versicherig schon
gjammert wie tilr de Lampeschiirm gsii seig.

Felix: Woher weisch jetzt daas wider?

Max: Du weisch doch Felix, als Beamte muemer Stichprobekontrolle du-
refiere. Und wénn eine grad na en Brief a mini Versicherig schribt, vo
oisem Dorf, da muesch uufpasse. Ich nime min Bruef halt ernscht.

Felix: Jaja, eso ernscht dass d Todesaazeige scho lisisch bevor dpper
gschtorben isch !

Max: Eigentlich hani na welle en Kafi nda, aber jetzt muessi hei go asse.
Tschau mitenand (ab)

14. Szene:

Marianne: De Max isch immer na die glich Gwundernase. Es war scho
schon, wanner echli Land guet chonnt verchauffe. Ich mégtems
waurklich gonne. Er setti das Land 0pperem verchauffe wo grad séalber
wurdi boue, weisch grad de ganz Blatz a eim Stuck. A sonere
Generalundernamig. Du settisch emal mit em Rede néd das er s a 10
Einzelpersone verchauft und vo de Helfti ekei Gald gseed. Und die
Grundbuechgebuitire wo da aafalled.

(Rita kommt auf die Treppe, hort die folgenden Waote Felix)
Felix: E sonen Egge Bouland wirded mini Problem au l6se.

Rita: Chasch ufhdre tréime, Felix. Wéannt wottsch zu Gald cho dann
muesch jetzt i d Chuchi. Es sind scho f6if Kantéondler hinden ine cho,
wo wand asse. Und du Mariann chasch grad na de Tisch da ussen
abrume. De hesch wenigschtens hittmorge au na 6ppis gnutzt. (ab)

Marianne: (emp0rt) Hesch das ghort Felix, wie die mit irere Scheffin redt!
Unglaublich wie frach die Person isch. Du muesch daren uf de Stell
chiinde oder ich gange wider!

Felix: Oo de gang doch.
Marianne: Was hesch gseid?!

Felix: Ich ha gseid "Oo verstaa mi doch". Also im Gschéafte chunt d Rita
waurkli drus. (ab ins Haus)

15. Szene:

Fredi: (kommt von hinten, sieht Marianne und zieht sieiire Ecke) Mariann,
lauft alles nach Plan?

Marianne:  Sicher Fredi, de Jirg isch scho informiert. Ich han scho
aagfange de Felix z bearbeite. Er empfilt am Pé&schtler sich s Land
amene renomierte Underndme z verchauffe. Und zuefelligerwiis k&nn
ich grad eis. Alles wird lauffe "wie geplant". Aber ich muess jetzt i
Chuchi go gueti Miine mache. (geht ins Haus)

Fredi: Perfakt organisiert! Dasmal nutzt dir s Schnuffle ntt, Péschtler.

16. Szene:

(Gabi kommt aus dem Haus)
Fredi: Hallo hubschi Frau, hdnd si sich verloffe?
Gabi: Verloffe? Nei, ich wone da. Wer sind sii?

Fredi: Stein isch min Name, aber d Koleege saged mer nume Fredi. Aber
wiso wont eso e htbschi Frau i somene 3.Klass-Hotel?

Gabi: Ich bin d Gabi und mache mini Diplomaarbet als Architektin vom
Dorfcharn da.

Fredi: (zu sich selbst)Architektin, Diplomaarbet, Dorfcharn. (zu Gabi) Wie
finanziersch das ganze? Das choschtet sicher au nachli Gald.
(Gberlegt)

Gabi: Ja ebe. D Sponsore gheied eben au néd vom Himmel.

Fredi: Hutt vilicht scho. Wie wéar s wenn 6ppis anders wurdisch mache. Ich
mach der en Vorschlag: Anstatt dass du die Diplomaarbet vo dam
alte Dorfcharn machsch, realisiersch fir mich en Noibou, es
Grossprojakt.

Gabi: Machsch en Witz, bisch Du Millionar, en Troimer oder wottsch mi
blod aamache?

Fredi: Nei, ich meines Ernscht. Ich bin Boumeischter und wett es Projekt
durespile. Da du ja sowiso Oppis muesch mache, warum néd grad
Oppis produktivs.

Fredi: Ich stelle mir 6ppen 80 Wooneinheite mit Tudfgarasche, Spiil- und
Sportplatz, anere chinderfrintliche Lag vor. So nach em Motto:
"Laben uf em Land, schaffen i de Stadt". Ich weiss nanig genau, wo
das setti entstaa, aber zufelligerwiis hettis grad da im Dorf esonen
Blatz womer emal eso e Planigsfase chonnti durespile. Ich wirdi dir
sage mer 20'000 Stutz zaale plus 2'000 Stutz Spesen im Monet.

Gabi: Tont ja wie im Marli. Was verlangsch denn genau als Gageleischtig.

Fredi: Nur s Projekt. Es mues em Landschaftschutz, de Zoneornig und em
Bougsetz entsprache. Du chasch es als Diplomarbet bruche und
nachher ghort s mir.

Gabi: Vo mir us sofort! Gommer doch die Parzalle grad go aaluege.

Fredi: Hervorragend, ich han halt scho géarn Ludt wo effiziant und dy-
namisch sind.

Vorhang

2.AKT

1. Szene:

(Drei Wochen spater im Rest. Linde. Gabi sitzten @artenwirtschaft. Auf dem
Tisch liegen Plane und Entwiirfe fir das Ueberbauprajskt.)

Ruth: (kommt von hinten)Sali Gabi. Chund dis Projekt langsam vorwarts?
Es isch scho na guet dass der de Fredi esones guets Aagebot
gmacht hed, gall?

Gabi: Wie mer s nimmt. Er hed immer echli s Gful er heigi zum Projekt au
na mich echli gchauft. Dee glischtleret mi amigs aa, ich wirdem am
liebschte mal eine vo sine schragvermuurete Bachstei uf Zeche geie
laa.

Ruth: Jaja de Fredi. Er hed scho immer echli extrem am andere Gschléacht
nagoiferet. Da isch mer de de Jirg scho aagndaamer. (schwarmt) Wie
d& sich rierend um d Regula bemdet.

Rita: (von d. Treppe)Sali Ruth, en Kafi und en Nussgipfel, wie immer?
Ruth: Ja garn, aber de Kafi bitte oni Zucker!
Rita: (zum Publikum)Fur 6ppis sagi ja "wie immer!" (geht ins Rest.)

Ruth: Es isch herrlich dass d Regula esonen liebe, uufmerksame Schatz
hed. Und wiener si understitzt bi irem Studium. Ich bin sicher mit
sinere Hilf wird si de Abschluss problemlos bewaéltige.

Gabi: Ich hoffes au fir sii, aber ich glaube nanig dass daas es konstruktivs
Traumpaar isch. Das sind doch ganz verschideni Walte.

Ruth: Ee Gabi, du bisch doch numen es bitzli iiverstichtig will er lieber d
Regula hed welle. Sini Uufmerksamkeit muess doch jedi Frau
verzaubere. Geschter heder zu mir gseid: Schwigermietere seiged
die bescht Erfindig sit de "Arche Noah".

Gabi: (zu sich selbst)Nur hed de Noah de Faaler gmacht das er s ndd hed
la uusstarbe! (zu Ruth) D Regula mueses sélber wiisse, aber bi mir
chonnter sini Zaubersprich fur sich bhalte und s Zauberstabli i de
Hose laa.

Ruth: (entsetzt)Also Gabi, wie redsch au!!

Rita: Da isch de Kafi und de Nussgipfel. (geht zu Gabi)So gaat s vorwarts.
Chasch de fur mich uf de Sudsiite grad e 2 1/2 Zimmerwonig mit
Sitzplatz und Seeblick iiplane. Wenn d Mariann, de Betriibsklima-
Vergifter, na lang da bliibt, muesi mi amene Ort chdnne entspanne.
De Felix, de cheibe Lappi gid au immer naa. Dare hatti scho lang
emal s Gurgeli gfienget!

Ruth: (hat sich an einen Tisch gesetzt und rihrt dendeaffm) Weisch Rita,
du bisch vilicht au n6d immer eifach.

Rita: Jetzt chunsch du au na. Uf sonen fuule Spruch hani grad na gwartet.
(geht zu Ruth an den Tiscl@hani grad iizie!?

Ruth: (erstaunt) Rita, du weisch doch das i nie Gald debii han, dass de
Max mis Kafi nachher immer zaalt.

Rita: De Kafi, aber de Nussgipfel n6d! (nimmt ihr den Nussgipfel aus den
H&anden, bevor sie einen Biss nehmen kaii)a ab ins Rest.)

2. Szene:

Fredi: (aus dem Rest., lachtDu, die zwei Wiiber hand wider Krach miten-
and. D Mariann hed hittemorge de Rita e toti Muus is Portmonee
ineta!

Ruth: (ekelt sich) Waa, hed die tot Muus na glabt? Das muesi grad em
Max verzelle! (ab)

Gabi: Guet dass du chunsch. Ich han grad e chlini konstruktivi Frag.
Fredi: Ja was isch mis liebs Summervogeli. Gaat s um s Sprudelbadeli?

Gabi: Vergisses Fredi, susch chumi na s Gfuul Uber ich wari gschiider e
Raupe blibe. (sachlich) Es gaat um s Hallebad. Ich glaube dass es
es Problem chénnti gad, wammer da uf Grundwasser chomed. Under
Umstande muiessted mer de Grundwasserspiegel absénke und
dann...

Fredi: (schaut sie immer aufreizend an und fallt ihr dans Wort) Lass das
nur mich mache, Rdoipli. Weisch de Stein isch scho mit ganz andere
Problemli fertig worde.

Gabi: Jaja, de Stein scho, aber was meinsch was acht min Diplomexperte
seid ?

Fredi: De holed mer halt e Bewilligung ii und séanked de Spiegel ab. Vilicht
Isch ja s Wasser au tiilfer und das ganze isch e keis Problem.

Gabi: Guet. Im Notfall chémmer s ja immer na um s Gebdide umeleite
und...

Fredi: (fallt ins Wort) ...susch hesch kei Problem, Summervogeli ? Was
machsch hutt Aabig? Chunsch mit go asse, de Jirg und d Regula
chdémed au.

Gabi: (Uberlegt) Okej, aber nur de Regula z lieb.
Fredi: Also guet, ich chum di am 8i go hole. Tschau Summervogeli (ab)

Gabi: (beginnt aufzuraumen)Dee gaat mer efdng schon uf e Geischt mit
sim "Summervogeli". Wanni mis Gald han, gseed mi dee nie mee.
(verargert) Noiriiche Gruschtbockpleyboy!

3. Szene:

Max: Sali Regula. Muesch im Fall néd gaa. Ich lade dich jetzt grad ii fur es
Glesli Schampis! Rita, Felix, chémed use, mir chénnd fiire !!!

Felix: (kommt mit Rita aus dem Haud)as machsch fir en Larme! Hand s
Poscht tberfalle!

Rita: Fiire, hdnd s d Mariann als Geisle gnaa!

Marianne: (kommt ebenfalls und hort die Worte von Rit&ird néd frach,
susch steck der de d Gottlett-Chnoche in Hals hindere, wod néd
abgrumt hesch !

Felix: Hebed emal 6ii Locher zue! Max, was isch los.

Max: De Zoneplan isch bewilliget!! 4 1/2 Hektare Land hand s mer iizonet,

(Alle sind erfreut)
Felix: Hed der de Gmeindschriber aaglite?

Max: Nel, dee weis es au hanig. Weisch de Brief vo Ziri isch cho, und du
weisch ja, was de Kontrolor gseid hed. Wenni 6ppis uuffalligs gsach,
miesi dere Sach nagaa. Und das hani dann au gmacht, weisch, er
isch eben eso komisch iigschribe cho. ligschribni Brief vom
Rumplanigsamt sind immer verdachtig!

Felix: Jaja, vor allem fur Dich. (zu Marianne) Holsch bitte e paar Gupli,
damit mer chond uf 6ise n6i Millionar aastosse.

Marianne: Was ich! Fur das hdmmer amel Personal. Die chan au emal
Oppis mache als nur e frachi Lafere ha!

Rita: Unerhort! Bis du am Morge dini Wisaasche puderet hesch, han ich
scho 2/3 vo de Tagesiinaame gmacht! Also: Gabi, Max, Felix und ich.
Vier Gleser, da sett ei Flasche lange.

Marianne: Foif Gleser und zwee Flasche !

Rita: Eher ersoiffi mi mit de zweite Guttere als das i dir 6ppis anetrage!
(ins Rest.)

Marianne: (schaut Rita bése nach, dann scheinheilig und umatent) Max,
ich gratulier der. Das isch wirklich schon, dass es dir eso guet gad.
Aber es wird ndd eifach sii, das Land zumene ho6che Priis z
verchauffe. Da obe isch ja na gar nud erschlosse.

Felix: Wohéar wottsch jetz du wisse wivill das Land chonnti Wert sii?

Marianne: A&, weisch ich han emal ghort, wie sich de Fredi und de Herr
Schliicher im Reschterant underhalte hand Uber Inweschtizione. Beid
hand gseid, de Zoneplan seig vill z spat gmacht worde. Es werdi
chum me 6pper das Land zumene guete Priis chauffe.

Max: Ja da wotti de grad emal mit em Jurg Schliicher rede. Er hed ja efang
es guets Verhaltniss zu mine zwee Fraue.

Gabi: Ja, de Schliicher schlicht schon de Regula na. (Rita kommt mit den
Getranken)Dini Frau schiint vo dam Paarli richtig begeischterd z sii.

Rita: So da wéar de Schampis. (Glaser sind bereits voll, gibt allen ein Glas
ausser Marianne)Prost zame!

Marianne: (nimmt Rita das Glas Wedjlaus go schaffe!! Das wirdi na faale,
wann s Personal wirdi Faschtli riisse statt emal d Chuchi butze!

Rita: Ich bin ja scho underwégs, du uftagglets Batteriihuen!! (ab ins Haus)

Marianne: (erstaunt) Das isch au s erschte Mal wo die mir 6ppis glaubt.
Also, zum wool Max. Ich han natirli d Ooren offe wagem
Landverchauf.

(Alle stossen mit Max an)

Felix: Herrlich esones Glesli Schampis uf sin beschte Friind chdnne trinke.
Marianne: Ja, ich mag der diis Glick vo ganzem Harze gonne!!

Gabi: Ich mues mini Plan is trochne bringe, bevor s na i dam Geslltze
undergond. Danke fur s Gupli, Max, und schriib diis Land gschiider
emal us, bevor s eifach am erscht beschte halb verschanksch.

Marianne: Was wottsch jetz du, dahergloffni, halbfertigi Studantin vo
Landpriise verstaa. Wann de Zuekulnftig Schwigersoon vom Max es
guets Aagebot chan mache, isches doch nur normal dass mer lueget
dass s Land i de Familie bliibt.

Felix: Reg Di doch au néd eso uf! Es isch doch nur en Vorschlag gsii vo de
Gabi.

(Gabi geht mit den Planen ins Rest.)

Max: Villicht hed d Gabi au echli racht. Ich mues zwee, driu Offerte la
mache.

Marianne: (leicht hysterisch)Mached doch was er wand! lir Manne hand ja
sowiso nur s Gald im Chopf. Ekeis bitzli Familieneer und Eetik isch i
Oine Grinde. (schnell ab ins Rest.)

Max: Was isch dann jetz wider i die ine gfaare. Janu, ich sett sowiso gaa.
S Poschtauto chund i 10 Minute und bringt mer wider die Noischte!
Tschiss Felix, nimmsch de Schampis uf d Sammelréachnig. (ab)

4. Szene:

Felix: Jaja, isch scho guet. Was isch &cht mit de Mariann los. Ich chumen
aber Uberhaupt nimme drus. Am woolschte war s mer scho, wanni si
chonnt gage d Rita iitusche. Die Wiiber hdnked enand irgendwann na
de Schiisser aa. D Fraue sind wie Rosser, wann s emal durebranned,
chamer s nimme hebe. Wann ich doch nur die Scheiderei wirdi
vermoge!

Ruth: (kommt vom Dorf) Sali Felix, gseesch eso besorgt us. Was isch,
hesch Arger?

Felix: Du kannsch ja mini Problem. Aber jetz gratulier ich Dir zerscht emal,
das iir echli mee Gluck ghaa hand. Was wettisch trinke.

Ruth: Danke Felix. Aber es isch ja na nut verchauft. Mer lueged dann,
wann s eso wiit isch. Ich hatt garn en Kafi-Gram und en Nussgipfel.

Felix: Isch guet, ich sages dinne. (geht ins Rest.)

5. Szene:
Gabi: (kommt heraus, zu Ruthyo, jetzt hed s klappet. Ich gratuliere. Wo
isch das Land Uberhaupt wo iizonet worden isch.

Ruth: Weisch das isch d& Blatz grad sudlich vom Dorfrand bis an Wald
hindere.

Gabi: Komisch, das isch ja genau das Stuck, woni mues s Projekt mache.
Waurkli komisch. Janu, ich wott namal schnéll go luege wie de
Liechtiifall isch um die Ziit wage de Fanschteraaordnig. Tschiss Ruth.

Ruth: Tschau Gabi. Das isch jetz wirkli komisch.

Rita: (kommt aus dem Rest3o, de Kafi und de Nussgipfel. Eigentlich isch
es scho echli en Seich, wann din Maa nimme Poschthalter isch.

Ruth: Warum?
Rita: Dann mues ja jede sini Poscht salber lase!
Ruth: Rita, heb dis frache Muul zue. (will in den Nussgipfel beissen)

Marianne: (rennt aus dem Rest. und ruftialt!! (nimmt den NussgipfelDe
Beck hed grad aaglite, er heigi bim Nussgipfel mache de Ehering
verlore, und muesi wider all zrugg ha.

Rita: War au na bléd, wann eine wirdi am Beck sinere Ehe en Zaa uus-
bisse.

Marianne: (halt sich den Bauch, besorgtyvas isch acht das? A&, uu, ich
glaub ich mues... (rennt ins Rest.)

6. Szene:

Felix: (kommt heraus und wird fast Gberrannt)

Rita: ...uf s WC!! (zu Felix, der fragend dastehi)Veisch, ich han scho tankt,
dass die mir s Cupli wagnimmt. Drumm hani echli Abflerpulver
inetaa. Jetz chan 06isi sdlbschternannt Konigin emal es Ziitli ufem
Troon hocke.

Felix: Ich ha s gwusst, irgendeinisch hanked s enand de Schiisser aa. Jetz
isch fertig! (schlagt mit der Faust auf einen Tisch, Ruth fllicmach
Hause) Jetzt wird de Schluss-Strich zoge. Entweder bi de
Serviertochter oder bi de Frau!

Rita: Richtig Felix, zeig emal das en Maa bisch! (krempelt die Armel nach
hinten) Jetz zie mer dare Giftschlange de letschti Zaa!

Felix: (herrscht sie an) Heb s Muul zue, ruum ab und haus ine. Jetz
chonnder 6ppis erlabe, beid mitenand. Jetzt wird z Bode gredt!

Rita: Jaja (nimmt schnell die Tasse und verschwindet)

Felix: Rue jetzt! (drohend mit der Faust zum Publikum)etzt gaat s am
Fassler nimmen um s Gald, jetzt gaat s um d Eer! (geht schnell ins
Rest.)

(Geschrei und Streit im Rest. Verschiedene Utendiiegen zum Fenster und zur
Tdre hinaus, z.B.Servicetablar, Besteck, Bierdeclmdjs8karten, Jasskarten, ev.
ein Stuhl, Teller, Tassen usw., je nach Lust deel@pund der Regie! Viel
Vergnigen bei der freien Gestaltung!

Der Larm verstummt. Jurg und Fredi kommen vom Derf)h

7. Szene:

Jurg: Was isch dénn da los. Sind die am Ruume?
Ruth: (kommt auch, sieht beide, bleibt verdeckt steherhint d.Gesprach zu)

Fredi: (dreckig) Villicht mached s au nur en Uuslegeoornig fir de Kon-
kursverwalter. Chuum git d Mariann d Scheidig ii, isch bim Fassler d
Luft dusse. Dann chan iim nur na de Postchhalter hélffe. Dezue
brucht er sofort Gald und mir chond em s grad g&&a. Als chliine
Gagewart ndmed mir das wunderbari Parzélleli vo Sage und Schreibe
4 1/2 Hektare fur es Butterbrot vo 6ppe 3-4 Milliondli. Wammer s
normal chond Wiiterverchauffe 16sed mer mindeschtens s Dopplete,
"nach Abzug der Steuern”. Wie s amigs eso schon heisst.

Jurg: Und ich chan dann antlich nach de Scheidig d Mariann hirate und
mit dam Gwulnn es lockers Labe fuere. Es isch mer wirklich efangs
glich wann de Spuck duren isch.

Fredi: Heb Geduld. Nimme lang.

Jurg:  Du hesch guet rede. Du muesch néd amene unriife Beeri de Hof
mache und irere Mueter 6ppis vo de Arche Noah vorschwéarme.

Ruth: (verschwindet wieder unbemerkt Richtung Dorf)

8. Szene:

Regula: (kommt vom Dorf) Was isch dann da passiert? Hed e Bomben
ligschlage.

Jurg: Salt mis Zuckerchéaferli! Ich weises au nod. Vilicht isch es d Frie-
ligsputzete.

Fredi: Isch ja egal. Chdmed mir sitzed ab. (ruft) Git s da nut z trinke?
Felix: (erscheint unter der Ture, witendei! (verschwindet wieder)
(Alle drei schauen sich fragend an)

Regula: Hallo Rita, git s nit z trinke?

Rita: (erscheint ebenfalls witend, mit Suppenkelle in ldand) Nei! (ver-
schwindet)

Regula: (Beginnt die rausgeworfene Ware einzusammeln)
Jurg: Was isch acht da los? Hallo Mariann, git s 6ppis z drinke?

Marianne: (erscheint auch witend)Nei! (erkennt Jirg) Aha, iir sind s.
Entschuldigung wage dare Souerei da usse, aber mer hand e chlini
Personalrevolte gha. Ois bliibt warschiindlich niit anders tbrig als de
Rita z chiinde.

Fredi: (zu Marianne) Umso besser, de chund de Felix na mee under
Druck. Oise Plan wird ufgaa. Bringsch en Halbe.

Marianne: Seer garn, wanni au es Glas devo Uberchume. (ins Rest.)

Fredi: Am Schluss chauffi de na de Spunte glnschtig und tue echli Bei-
zere. (arrogant) De chonnt de Réssli-Miggel glii Konkurs aamalde.

Regula: (kuschelt sich zu Jirg)Oo du mis chlises Chrichtierli. Wie schon
war jetz das ufere einsamen Insle nur mit dir eleige.

Jurg: Ich han nur "einsame" ghort.

